第十五日：8.22：扎鐵佬的詩：扎鐵佬工潮第十五日

	昨日朋友同我講
新鴻基業響當當

十年扶植一朝喪

點知養佢變豺狼
	新鴻基業真係好
確實起著好多樓

建設香港人稱讚

養奸為患敗名聲

	老闆問我係點樣
我就答佢布咁長

工人工資減到盡

時間加長又加長
	佢話咁樣唔應當
做人唔好靠扼搶

扼扼騙騙終有日

橫屍街頭無人幫

	點知養雙大奸狗
咁精老闆都失手

第日工程俾佢做

容乜夠膽殺我頭
	睇佢外表咁斯文
原來殺人不用刀

扎鐵大哥被榨盡

新鴻基業面都無

	點知養隻大豺狼
新鴻基業名損傷

挽回基業聲名譽

消滅豺狼展興隆
	人面獸心大奸商
欺榨工人罪難當

扎鐵工程想壟斷

狼心毒過畏人幫

	建築商界聽分明
扎鐵工人要申冤

你哋工程俾佢做

害死幾多扎鐵人
	建築商界要清醒
賺錢搵個好判頭

好既判頭有名義

衰既判頭而家咁

	建築商界響警鐘
無崴判頭損威風

減薪加時做到絕

遲早二十四個鐘
	無良判頭害工人
工人生死佢唔理

為人為己建築商

齊齊列佢黑名單

	香港繁榮靠大家
貧富懸殊難安寧

奸商無良來欺榨

工人怨氣沖上天
	社會安定有秩序
建築繁榮靠大家

加薪減時達願望

繁榮好似一枝花


